
TACBUPUN CAHDBAT BA TU3ANH

CHIZMACHILIK FANINI O’QITISHDA GUMANITAR, POLITEXNIK, IJODIY
VA UMUMMADANIY YO’NALISHLARNI AMALGA OSHIRISHNING METODIK
USULLARI

Jumanov Madetbay Kewnimjaevich
Qoraqalpog’iston Respublikasi Shomanay tumani
29- son umumiy o’rta ta’lim maktabi

Tasviriy sanat va chizmachilik fani o’qituvchisi

Annotatsiya: Ushbu maqolada o’quvchilarga chizmachilik fanini o’qitishda gumanitar,
politexnik, ijodiy va umummadaniy yo’nalishlarni amalga oshirishning metodik usullari haqida
malumotlar berilgan.

Kalit so’zlar: chizma, grafika, gumanitar, politexnik, ijodiy, umummadaniy yo’nalishlar,
tasvir, dars, ta’lim, karta, sxema.

Grafika fanlari o’quvchilarning politexnik ta’limida kuchli vosita hisoblanadi. Chizmalarni
0’z qo’li bilan yugqori sifatli bajarishga hamma o’quvchini o’rgatish mumkin, bu ularda go’zallik
tuyg’ularini uyg’otib, 0’z ishidan qoniqish hissini hosil qiladi. O’z qo’li bilan sifatli chizmalar
bajarish o’quvchilarda ozodalik, mehnatsevarlik, intizomlilik va tartiblilik xususiyatlarini
rivojlantiradi.

Chizmachilik o’qituvchisi ba’zan chizmachilik darslarida imkoniyat bo’lgan hollarda, grafika
yo’nalishidagi to’garak mashg’ulotlarida va turli xil o’quv sayohatlari paytida o’quvchilarga
grafika kursi bo’limlarining shakllanishi va rivojlanishi bilan bog’liq qizigarli ma’lumotlarni
berib borishga harakat qilishi kerak. Bunda shu sohada faoliyat ko’rsatgan konstruktor, arxitektor,
dizayner va rassomlarning hayoti, turli konstruksiyalarni loyihalash bilan bog’liq qiziqarli
vogealar o’qituvchiga darsni qizigarli hamda o’quvchilarning xotirasida uzoq saqlanib qoladigan
shaklda tashkil qilishga yordamlashadi. Grafika tarixi va rivojlanishiga bunday qisqa “sayohat”lar
bir vaqtning o’zida muhandislik grafikasini o’qitishning gumanitar yo’nalishi hisoblanadi.

Ta’lim jarayonida politexnik tamoyillarni amalga oshirilishi umumta’lim maktablarining
asosly vazifalaridan biri hisoblanadi. “Politexnik” so’zi texnikaning turli sohalariga tegishli
ma’nosini anglatadi. Umumiy ta’lim bilan birgalikda politexnik ta’lim o’quvchilarni faol ishlab
chigarish va ijtimoiy faoliyatga tayyorlashga xizmat qiladi. Bu hol chizmachilik o’qituvchisining
vazifasini murakkablashtiradi.

Chizmachilik fani o’qgituvchisidan hamma fanlar bo’yicha mutaxassis bo’lishni va ishlab
chiqarishning hamma sohalarini chuqur bilishni talab qilish ham mumkin emas. Lekin
chizmachilik o’qituvchisining yetarlicha keng politexnik dunyoqarashi, ishlab chiqarishning
ko’pchilik sohalarida bo’layotgan jarayonlarning mohiyatini tushunishi uning kasbiy faoliyatida
qo’l keladi. Agar o’qituvchi o’zining politexnik va umummadaniy saviyasini orttirish uchun
doimiy shug’ullanib, maxsus adabiyotlarni 0’qib, ilmiy-ommabop filmlar va teleko’rsatuvlarni
ko’rib borish orqali bilimlarini boyitib borsa uning o’quvchilari ko’z o’ngida obro’si, hamda
mashg’ulotlarining samaradorligi o’sib boradi.

Grafik tasvir obyektlari inson va tabiat tomonidan yaratilgan turli asarlar bo’lishi mumkin.
Mashinasozlikda mahsulotlarni, arxitektura va qurilishda turar-joy, sanoat va jamoat binolari,
ko’priklar, yo’llar, bino interyerlari va hokazolarni loyihalashda, elektron va radiotexnika
(sxemalar, grafiklar, ...) sanoatida eng zarur bosqichlardan biri chizma bajarish hisoblanadi.

Grafikaning kartografiyada geografik va relef kartalari, okeano-grafik kartalar, ob-havo va
izochiziqlar kartalari, tabiatdagi va inson organizmidagi turli jarayon va hodisalarni aniq tasavvur
qilish uchun tadqiqot kartalari, aholi zichligi kartalari kabi juda ko’p turlari keng qo’llanila
boshlandi. Grafik tasvirlar murakkab hodisa va konstruksiyalarni tushunishni, hamda qaror
qabul qilish jarayonini osonlashtiradi. Fandagi modellashtirish va multiplikatsiya vizual tasavvur

qilish yordamida yadroviy va kimyoviy reaksiyalarni, fiziologik tizimlar va bosim ostidagi
deformatsiyalarni tadqiqot qilish hamda o’rganish imkonini beradi. Zamonaviy boshqarish
jarayonlari, mashinosozlik va qurilishning har ganday sohasi bo’yicha muhandis-konstruktorning
faoliyatini, san’at va reklama kabilarni grafikasiz tasavvur qilish mumkin emas.

Malumotlarni grafik shakllarda aks ettiradigan murakkab tizimlar operatorlarining ishlarida
grafika yetakchi ahamiyatga ega. Bunda operator boshgarilayotgan obyektning bevosita 0’zi
bilan emas, uning grafik modeli bilan muloqotda bo’ladi va axborotni qabul qilish hamda qayta
ishlash jarayonida xuddi obyekt o’rinbosari kabi faoliyat ko’rsatadi. Tasvir turlari sinemonik
sxemalar, texnologik sxema va chizmalar, grafik kartalar, televizion ekranlar ko’rinishida amalga
oshiriladi.

Grafik tasvirlar ko’plab ijodkorlik faoliyati turlarini bog’lovchi bo’g’in hisoblanadi. Shuning
uchun ham chizmachilik kursida shaxsning ijodkorlik qobiliyatlarini shakllantiruvchi juda katta
potensial imkoniyatlar mavjud. Fanning politexnik xususiyatlari o’quvchilarning individual
qiziqishlari va qobiliyatlarini ochilishiga ko’maklashuvchi turli xil obyektlardan foydalanish
imkonini beradi. Hozirgacha ko’pchilik amaliyotchi chizmachilik o’qituvchilari o’rtasida
o’quvchilarning ijodkorlik qobiliyatlarini rivojlantirishda asosan detal shaklini o’zgartirib chizish,
unga sodda qo’shimchalar kiritish bilan bog’liq topshiriqlar keng qo’llaniladi.

Jamiyat a’zolarining grafik madaniyati darajasi jamiyatning texnik rivojlanganlik darajasiga
bog’ligligi aniglangan. Shuning uchun ham O’zbekiston hududida maktablarda talim tizimi
shakllanib boshlagan davrdanoq O’quvchilarga chizmachilik asoslari o’rgatila boshlangan.
O’zbekiston hududida grafik madaniyat tarixiga nazar tashlaydigan bo’lsak, tarixiy arxitektura
obidalari, xalq amaliy san’ati va hunarmandchiligi na’munalaridagi tasvirlar bu yerda grafik
madaniyat qadimdan ham yuqori darajada rivojlanganligini isbotlaydi. So’ngi ming yillikdagi
geometrik va o’simliksimon nagshlarning yetakchi o’ringa chiqishida islom dinining ta’qiqlari va
chegaralashlari aks etgan bo’lsa ham, ularda xalq badiiy ijodiyoti namunalari hunarmandchilik,
qurilish ishlari va amaliy fanlarning yuksak yutuqlari nomoyon bo’lgan.

Foydalanilgan adabiyotlar

1. E.LRo’ziyev, A.O.Ashirboyev. Muhandislik grafikasini o’qitish metodikasi.
2. E.ILRo’ziyev. Chizmachilik o’qitish metodikasi.

3. N.A.BopoTHHMKOB. 3aHUMATEIIBHOE YEPUEHUE

4. www.ziyouz.com

